
06Еңбекті  
қорғау 

Компанияда қауіпсіз еңбек жағдайларын 
жасау, технологиялық операцияларды 
орындау кезінде жарақат алуды азайту, 
қызметкерлердің өндірістік және санитар-
лық-тұрмыстық еңбек жағдайын жақсарту, 
сонымен қатар зиянды және қолайсыз фак-
торлардың әсерін азайту бойынша тұрақты 
жұмыс жүргізеді.

Компанияда Компанияның барлық 
құрылымдық бөлімшелері мен ЕҰ-ға 
тараған Денсаулықты қорғау және еңбек 
қауіпсіздігін қамтамасыз ету менеджменті 
жүйесі қызмет атқарады. Жүйенің мақ-
саты нәтижелілікті қамтамасыз ету және 
қауіпсіздік пен еңбекті қорғау саласындағы 
көрсеткіштерді жақсарту, сонымен қатар 
Компания қызметінің ерекшелігіне байла-
нысты тиісті тәуекелдерді басқару болып 
табылады. 

Жыл сайын қауіпсіздік және еңбекті қорғау 
саласындағы бағдарлама жасалып отыра-
ды, онда қажетті шаралар, шығындар және 
оларды іске асыру мерзімдері белгіленеді. 
Компания ISO 45001:2018 халықаралық 
стандартына сәйкестік сертификатынан 
өтіп, сәтті енгізді.

403-1 | 403-8 

Еңбекті қауіпсіздігін және қызметкерлердің 
денсаулығын сақтауды қамтамасыз ету Компанияның 
негізгі басымдықтары болып табылады. 

Қазақстан Республикасы заңнамасының 
талаптарына сәйкес қызметкерлерді еңбек 
(қызметтік) міндеттерін орындау кезінде 
жазатайым жағдайлардан міндетті сақтан-
дыру жүзеге асырылды. 

Қазақстан Республикасы заңнамасының 
талаптарына сәйкес әрбір филиалда Ең-
бекті қорғау және өнеркәсіптік қауіпсіздік 
қызметі құрылды, оның міндеті қауіпсіздік 
және еңбекті қорғау бойынша ұйымдасты-
ру-техникалық шараларды өткізу, қа-
уіпсіздік және еңбекті қорғау бойынша ішкі 
бақылауды, қызметкерлердің қауіпсіздік 
және еңбекті қорғау жөніндегі нормативтік 
құқықтық актілердің талаптарын сақтауын 
бақылауды ұйымдастыру және жүзеге 
асыру болып табылады. 

403-3

«KEGOC» АҚ мен филиалдарында еңбек 
қауіпсіздігі жағдайын жақсарту бойынша 
қызметкерлер мен жұмыс беруші арасын-
да байланыс орнату үшін жұмыс беруші 
мен қызметкерлер өкілдерінің тең негізде 
қатысуымен жұмыс орындарында қауіпсіз 
жұмыс жүргізу мен еңбекті қорғауды 
қамтамасыз ету бойынша жұмыс беруші 
мен қызметкерлердің күшін біріктіру мақ-
сатында қауіпсіздік және еңбекті қорғау 
жөніндегі өндірістік кеңестер құрылды. 

Өндірістік кеңес тоқсанына кем дегенде 
бір рет қауіпсіздік және еңбекті қорғау 
жағдайларын жақсарту бойынша қызмет-
керлердің ұсыныстарын қарайды және 
жұмыс беруші мен қызметкерлер үшін мін-
детті болып табылатын шаралар көзделген. 

403-4

Жыл сайын жұмыс орындарында орын ала-
тын тәуекелдерді сәйкестендіріп, бағалап 
отырады, бағалау нәтижелері бойынша 
тәуекелдер тізілімі, денсаулықты қорғау 
және еңбек қауіпсіздігін қамтамасыз ету 
саласындағы маңызды тәуекелдер тізбесі 
жасалады, тәуекелдерді азайту жөніндегі 
іс-шаралар әзірленеді.

102-15

Компания қызметкерлері кем дегенде үш 
жылда бір рет қауіпсіздік және еңбекті 
қорғау бойынша міндетті оқудың барлық 
түрлерінен, электр энергетикасы саласын-
дағы нормативтік актілерді білу деңгейіне 
біліктілік тексерулерден өтеді. 2020 жылы 
зардап шеккендерге дефибрилляторлар-
ды қолдану арқылы жедел көмек көрсе-
ту бойынша қосымша оқулар, жаңа ISO 
45001:2018 халықаралық стандартын оқу 
және көлік құралдарының жүргізушілері 
үшін көлікті қиын жағдайда қауіпсіз жүр-
гізуге оқыту курстары өткізілді.

403-5

Ауыр жұмыстарда, зиянды және (немесе) 
қауіпті еңбек жағдайында жұмыс істейтін 
қызметкерлерге міндетті ауысым алдын-
дағы медициналық тексеру, жүргізушілерге 
рейс алдындағы және рейстен кейінгі ме-
дициналық тексеру жүргізіліп отырады. 

Компания филиалдарында Денсаулық күні 
өткізілді, бұл іс-шара аясында медицина-
лық қызметкерлер Компания қызметкре-
леріне консультация жүргізді. 

 2020 жылы Компания қызметкерлерінен 
кәсіби аурулар анықталған жоқ. 

«KEGOC» АҚ-да қызметкерлердің қауіпсіз 
еңбек жағдайларын ұйымдастыру деңгей-
ін бағалау үшін Lost Time Injury Frequency 
Rate (LTIFR) коэффициенті немесе уақытша 
еңбекке жарамсыздықпен жарақат алу, 
соның ішінде еңбек қызметіне байланысты 
өлім жағдайлары жиілігінің коэффициенті 
қолданылады. Әлемдік тәжірибеде LTIFR 
бұл еңбекті қорғау және өнеркәсіптік 
қауіпсіздік саласындағы компаниялардың 
жұмыс істеу тиімділігінің негізгі көрсеткіші 
болып табылады. Көрсеткіш компаниядағы 
жиынтық атқарылған жұмыс уақытына 
(Work Hours, WH) жатқызылған және 1 млн 
адам/сағ. нормаланған жұмыс уақытының 
(LTI) ысыраптары жағдайларының санын 

көрсетеді. Компанияның қатардағы қыз-
меткерлерінен бастап, топ-менеджерлері-
не дейін еңбек қауіпсіздігі қағидаттарын 
ұстануы, қауіпсіз еңбек жағдайын жақсарту 
жөнінде іс-шаралар өткізу бойынша бірле-
скен іс-қимыл арқасында соңғы бірнеше 
жылда Компания алғаш рет жарақат алу-
дың «нөлдік» деңгейіне қол жеткізді және 
LTIFR мәні 2020 жылы «0» құрады (2019 
жылы – 0).

403-9

Компания қызметкерлерінің 2020 жылы 
еңбек қызметіне байланысты өлімге 
әкелетін және жарақаттану жағдайлары 
болған жоқ.

403-9

Еңбек қауіпсіздігінің көрсеткіштері

2018 2019 2020

0,075

0,15

0,25

0,3

0

LTIFR

Өндірістік жарақаттану коэффициенті (GRI стандарттары)

0,07

0 0

0,29

МЕРДІГЕРЛІК ҰЙЫМДАРМЕН  
ЖҰМЫС

 
«KEGOC» АҚ объектілерінде мердігерлік 
ұйымдар жұмыс жүргізген кезде Компания 
қызметкерлердің қауіпсіздігі үшін жауап-
кершілік алады. «KEGOC» АҚ мердігерлік 
ұйымдарымен жасалатын шарттарына 
Қазақстан Республикасы заңнамасы та-
лаптарының және «KEGOC» АҚ жұмыстар-
ды орындау және қызмет көрсету сала-
сындағы ішкі құжаттары талаптарының 
толық сақталуы бойынша міндеттемелер 
енгізіледі. 

Жұмыс басталар алдында мердігерлік 
ұйымдардың өкілдерімен нұсқамалық 
кеңес өткізіледі. Жұмысқа кіргізу жұмыс 
орнында жүргізіледі. Мердігерлік ұй-
ымдардың барлық қызметкерлері үшін 
(100%) жұмысқа кіргізер алдында нұсқама 
жүргізіледі. Атап айтқанда, жұмыстарға 
жауапты жетекшілер электр қондырғы-
ларының схемалары бойынша нұсқама 
өткізеді. Күнделікті кіргізген кезде ныса-
налы нұсқама жүргізіледі, онда қауіпсіздік 
шаралары, Компания объектілерінде бар 
қауіпті және зиянды өндірістік факторлар 
көрсетіледі. 

Компанияның өндірістік объектілерінде 
жұмыстарды орындаған, қызмет көр-
сеткен кезде «KEGOC» АҚ мердігер-
лік ұйымдар персоналының Қазақстан 
Республикасының құқықтық актілері мен 
«KEGOC» АҚ ішкі құжаттарының талап-
тарын сақтауы бойынша ішкі бақылау 
жүргізеді және мердігерлік ұйымдардың 
қауіпсіздік пен еңбекті қорғау саласын-
дағы қызметін бағалайды.

EU17

ТӨТЕНШЕ ЖАҒДАЙ ЖӘНЕ АПАТ 
КЕЗІНДЕГІ ІС-ҚИМЫЛ ЖОСПАРЫ

EU DMA 

Компанияда бизнестің үздіксіздігін қамта-
масыз ету жүйесі енгізілді, оның аясында 
ҚҮҚ жоспарларын әзірлеуді талап ететін 
бизнес-процестер/қосалқы процестер 
анықталады. 2020 жылы ҚҮҚ жоспар-
лары әзірленген және сынақтан өткен, 
атап айтқанда техникалық диспетчер-
лендіру бойынша жүйелік оператордың 
қызметтерін ұсыну үшін, еңбекті қорғау 
мен жабдықтың жұмыс істеу сенімділігі 
саласындағы қауіпсіздікті қамтамасыз ету 
үшін, ақпараттық-телекоммуникациялық 
қызметтерді ұсыну мен қолдау үшін, ТЖ 
болған жағдайда «KEGOC» АҚ қызметін 
жүзеге асыру және ақпараттық қауіпсіздік 
оқиғасын басқару үшін Компанияның 
күрделі бизнес-процестерін/қосалқы 
процестерін анықтау бойынша жұмыс 
жүргізілді.

Өндірістік қызметтің бизнес-процестері 
үшін ҚҮҚ жоспарлары ретінде авариялар-
ды жою жоспары, ірі көлемді ТЖ жою үшін 
АД мен оның филиалдарына тән ТЖ жою 
бойынша іс-қимылдар жоспары, қалған 
қызмет бағыттары үшін әрбір күрделі 
бизнес-процесс бойынша ҚҮҚ жоспарлары 
қабылданады.

Аварияларды жою жоспары авариялық 
жағдай туындаған кездегі іс-қимылдардың 
объектісін, көлемін және бірізділігін, со-
нымен қатар оларды қамтамасыз ету мен 
өткізу жауапкершілігін белгілейтін ұйым-
дық-өкімдік құжатты білдіреді. Бұл жоспар 
тұрақты өртке қарсы және аварияға қарсы 
жаттығулар түрінде өткізіледі. 

ТЖ жою жөніндегі іс-қимылдар жоспа-
рында жұмыстың мерзімі мен уақытын 
көрсетіле отырып, ТЖ туындау қаупі мен 
салдарын жою кезінде өткізілетін іс-шара-
лар көрсетіледі. Компания объектілерінде 
ТЖ-ның ең көп таралған түрі бұл өртке 
қарсы іс-шаралардың сақталмауы, штат-
тан тыс жағдайлардың туындауы болуы 
мүмкін. Сонымен қатар ТЖ жою жөнін-
дегі іс-қимылдар жоспарына адамдар 
үшін өлім қаупін тудыратын, айтарлықтай 
мүліктік залал келтіретін немесе басқа 
да ауыр салдарға әкелетін террористік 
актілер қаупі туындаған кездегі іс-шара-
лар кіреді. Компания қызметкерлерін ТЖ 
және оны жою кезінде уақтылы хабардар 
ету үшін ТЖ жою жөніндегі іс-қимылдар 
жоспарының бөлігі болып табылатын 
Байланыс және ескерту жоспарлары, Өрт 
сөндіру жоспары күшіне енеді.

Ықтимал ТЖ жою бойынша іс-қимылдарға 
дайындығын тексеру үшін Компания жыл 
сайынғы республикалық командалық- 
штабтық оқуларға қатысады, жергілікті 
жерде (Оңтүстік, Шығыс, Батыс) ныса-
налық жаттығулар мен сейсмикалық 
жаттығулар жүргізеді. Бұл жаттығулар-
да жоспарларды әзірлеудің толықтығы, 
азаматтық қорғаныс құрылымдарының 
үйлесімділігі, авариялық-қалпына келтіру 
жұмыстарын жүргізген кезде күштер мен 
құралдар іс-қимылы тексеріледі.

АД құрылымдық бөлімшелерінде айсайын 
оқулар өткізіліп, жылдың соңында алған 
білімдерін бекітуге арналған тестілеу жүр-
гізіліп отырды. 

Іс-шараның атауы Нақты  
орындалғаны

Республикалық командалық-штабтық жаттығулар 2

Штабтық жаттығулар 4

Объектілік жаттығулар 2

Азаматтық қорғаныс құрамаларымен тактикалық-арнайы оқулар 2

Сейсмикалық жаттығулар 4

АҚ және ТЖ бойынша республикалық, облыстық курстардағы оқулар 32

Компанияның 2020 жылғы азаматтық қорғаныс және ТЖ саласындағы іс-шаралары

2020 жылы бұған дейінгі он жыл барысындағы сияқты өрт қауіпсіздігі бойынша жүргізілген 
жұмыстар нәтижесінде «KEGOC» АҚ-да өрт пен тұтану жағдайлары болған жоқ. 

